
[SALUTASI AKAN DIKEMAS KINI]
Salam Sejahtera dan Salam Malaysia
MADANI.

PENDAHULUAN
1. Terlebih dahulu, saya ingin
merakamkan setinggi-tinggi

penghargaan dan berasa berbesar hati
kerana dapat bersama-sama
menghadiri Maijlis Anugerah
Perkhidmatan Cemerlang Tahun 2025

pada hari yang penuh bermakna ini.

2.  Saya ingin merakamkan penghargaan
kepada seluruh warga Kementerian
yang sentiasa komited dalam
melaksanakan amanah dan

tanggungjawab masing-masing.



Sesungguhnya, setiap pencapaian
yang kita kecapi adalah hasil daripada
usaha kolektif, kesungguhan dan

dedikasi seluruh warga kerja.

Majlis pada hari ini amat bermakna
kerana kita bukan sahaja meraikan
kecemerlangan, tetapi turut
menghargai jasa dan sumbangan
warga yang telah bersama-sama
menggerakkan organisasi ini. Untuk
ini, saya ingin mengucapkan setinggi-
tinggi tahniah kepada 40 orang
penerima Anugerah Perkhidmatan
Cemerlang (APC) Tahun 2025.

Pengiktirafan ini membuktikan bahawa
budaya kerja berteraskan komitmen,

disiplin, integriti dan prestasi tinggi



sentiasa mendapat tempat dan
penghargaan dalam perkhidmatan

awam.

Namun begitu, saya ingin
mengingatkan para penerima bahawa
APC bukanlah noktah  kepada
kecemerlangan. Sebaliknya, ia
merupakan satu amanah dan
tanggungjawab untuk terus
mengekalkan momentum
kecemerlangan. Jadikan pengiktirafan
ini sebagai motivasi untuk terus
meningkatkan prestasi, memperkukuh
kompetensi dan menjadi contoh

kepada rakan-rakan sekerja.



Hadirin yang dihormati sekalian,
KECEMERLANGAN SEBAGAI
BUDAYA

Dalam perkhidmatan awam hari ini,
kita tidak boleh lagi berpuas hati
dengan cara kerja yang sama semata-
mata kerana ia telah menjadi

kebiasaan.

Kita perlu berani bertanya bolehkah
sesuatu proses itu dipermudah?
Bolehkah sesuatu perkhidmatan
disampaikan dengan lebih pantas?
Bolehkah teknologi dimanfaatkan
dengan lebih baik? Dan yang paling
penting, adakah usaha kita benar-
benar memberikan manfaat kepada

rakyat? Inilah pemikiran yang perlu



kita bina dalam kalangan penjawat
awam khususnya warga Kementerian
Sumber Asli dan Kelestarian Alam
(NRES).

Transformasi  digital, penggunaan
teknologi baharu termasuk kecerdasan
buatan atau Artificial Intelligence, serta
pendekatan kerja yang lebih tangkas
perlu dilihat sebagai peluang untuk
meningkatkan kecekapan
penyampaian perkhidmatan.
Semangat daya cipta dan keberanian
untuk melakukan pembaharuan ini
juga selari dengan aspirasi Malaysia
MADANI yang menggalakkan Kkita
untuk terus mencipta nilai, melakukan
inovasi dan mencari pendekatan yang

lebih baik demi manfaat rakyat.



Namun, teknologi hanyalah alat.
Kekuatan sebenar sesebuah
organisasi tetap terletak pada
manusianya; pada nilai, integriti,
kompetensi dan kesungguhan
warganya. Oleh itu, saya berharap
warga NRES akan terus
membudayakan pembelajaran
sepanjang hayat, berkongsi ilmu dan
sentiasa bersedia menyesuaikan diri
dengan perubahan. Kecemerlangan
yang kita bina hendaklah bukan sahaja
meningkatkan prestasi organisasi,
tetapi turut mencerminkan nilai-nilai
Malaysia MADANI iaitu berteraskan
integriti, hormat, keyakinan dan ihsan
dalam melaksanakan tanggungjawab

kepada rakyat.



10.

11.

Hadirin sekalian,
MENGHARGAI JASA PEGAWAI
BERTUKAR KELUAR

Pada kesempatan ini juga, kita turut
meraikan seramai 38 orang pegawai
yang bertukar keluar. Bagi pihak
Kementerian, saya ingin merakamkan
setinggi-tinggi  penghargaan  dan
terima kasih atas segala khidmat bakti,
komitmen dan sumbangan yang telah
dicurahkan sepanjang tuan-tuan dan
puan-puan berkhidmat di kementerian

ini.

Setiap pegawai yang hadir dalam
organisasi ini membawa pengalaman,
kepakaran dan perspektif yang

tersendiri. Apabila tiba masanya untuk



12.

berpindah ke tempat baharu, kita
sebenarnya membawa  bersama
sebahagian daripada pengalaman dan

nilai yang telah dibina di sini.

Saya berharap pengalaman yang
diperoleh di Kementerian ini akan
menjadi bekalan yang bermanfaat
untuk terus mencipta kecemerlangan
di tempat baharu. Saya juga berharap
hubungan silaturahim yang telah
terbina akan terus kekal, walaupun
selepas kita tidak lagi berada di bawah
satu bumbung organisasi yang sama.
Selamat maju jaya dan terima kasih
atas segala jasa dan pengorbanan

tuan-tuan dan puan-puan.



13.

Tuan-tuan dan puan-puan yang
dihormati,

MEMPERKASA WARGA, MEMACU
REFORMASI

Saya amat percaya bahawa
pembangunan modal insan
merupakan asas kepada
kelangsungan dan kecemerlangan
sesebuah organisasi. Reformasi bukan
hanya tentang mengubah sistem dan
proses kerja, tetapi bermula dengan
membangunkan manusia. Justeru,
pembangunan warga perlu dilihat
secara menyeluruh merangkumi aspek
kompetensi, profesionalisme,
kepimpinan, daya tahan dan

kesejahteraan.

14.

Pada hari ini, kita memberikan
penghargaan kepada 38 orang
mentor menti Program Pementoran
Kompetensi yang telah
melaksanakan perjalanan
pementoran. Melalui  perkongsian
pengalaman, pengetahuan dan
bimbingan, pementoran menjadi ruang
pembelajaran yang membantu
memperkukuh ~ kompetensi  serta
menyokong pembangunan dan
penyesuaian pegawai dalam
organisasi. Kepada semua mentor dan
menti yang diraikan, saya
merakamkan setinggi-tinggi
penghargaan atas komitmen dan

kesungguhan yang telah diberikan.

11



15.

Kita juga meraikan pelantikan 9 orang
mentor dan  menti Program
Pementoran Kepimpinan sebagai
permulaan sebuah amanah
pembangunan kepimpinan.
Pementoran Kepimpinan Sektor Awam
merupakan salah satu komponen
penting dalam Agenda Reformasi
Perkhidmatan Awam 2024-2030,
yang memberi penekanan kepada
usaha melengkapkan penjawat awam
dengan pengetahuan, kemahiran
dan keupayaan baharu. Saya
berharap mentor dapat berkongsi
pengalaman dan  kebijaksanaan
kepimpinan, manakala menti pula
mengambil peluang untuk belajar,

berkembang dan mempersiapkan diri

16.

menghadapi cabaran  kepimpinan

masa hadapan.

Dalam masa yang sama,
kecemerlangan organisasi  bukan
hanya bergantung kepada kompetensi
dan kepimpinan. Kesejahteraan
warga juga perlu diutamakan.
Sehubungan itu, saya turut
mengucapkan tahniah kepada 16
orang ahli Jawatankuasa Rakan
Pembimbing Perkhidmatan Awam
(AKRAB) Peringkat NRES atas
pelantikan ini. Dengan semangat
rakan membantu rakan, AKRAB
diharapkan dapat terus memperkukuh
jaringan sokongan, budaya saling
membantu serta kesejahteraan warga

dalam organisasi. Semangat ihsan dan

17.

saling menghormati inilah yang perlu
terus kita suburkan dalam organisasi
supaya NRES menjadi sebuah tempat
kerja yang bukan sahaja berprestasi
tinggi, tetapi turut prihatin terhadap
kebajikan dan kesejahteraan

warganya.

Warga kementerian yang dikasihi
sekalian,
AMANAH KEPADA RAKYAT

Kita perlu sentiasa mengingati bahawa
setiap jawatan yang kita sandang
adalah satu amanah. Di sebalik setiap
fail, surat, mesyuarat, dasar, program
dan keputusan yang kita laksanakan,
ada kepentingan rakyat yang perlu kita
fikirkan.

14



18.

Justeru, ukuran kejayaan kita bukan
hanya pada berapa banyak tugasan
yang dapat diselesaikan, tetapi sejauh
mana perkhidmatan kita
memberikan impak yang positif
kepada rakyat dan negara. Dalam
dunia yang semakin mencabar dan
kompleks, rakyat mengharapkan
perkhidmatan awam yang cekap,
pantas responsif, telus dan berintegriti.
Maka, marilah kita bersama-sama
memastikan setiap tindakan yang kita
ambil sentiasa berpaksikan
kepentingan rakyat, kelestarian negara
dan masa depan generasi akan

datang.

Dalam semangat Malaysia MADANI,
marilah  kita ~memastikan setiap
amanah yang dipikul diterjemahkan
melalui perkhidmatan yang
berteraskan integriti, ihsan, kecekapan
dan tanggungjawab kepada rakyat.
Kecemerlangan yang kita capai bukan
sekadar diukur melalui prestasi
organisasi, tetapi sejauh mana usaha
kita dapat memberi manfaat yang
nyata kepada rakyat, memelihara
kelestarian alam dan menjamin

kesejahteraan generasi akan datang.

21.

Hadirin sekalian,
SERUAN KEPADA WARGA
KEMENTERIAN

Kepada seluruh warga Kementerian,
saya menyeru agar kita terus bergerak
sebagai satu pasukan. Jangan ada silo
antara bahagian, jabatan atau agensi.
Sebaliknya, perkukuhkan kerjasama,
perkongsian ilmu dan penyelarasan
supaya kekuatan kita dapat

digembleng secara menyeluruh.

Kepada penerima APC, jadilah role
model kepada warga yang lain.
Kepada pegawai yang diraikan kerana
bertukar keluar, bawalah bersama
nilai-nilai baik yang telah dibina

sepanjang berada di kementerian ini.

22,

Kepada AKRAB serta para mentor,
teruskan usaha membimbing dan
membangunkan bakat warga Kkerja.
Dan kepada seluruh warga
kementerian, saya ingin menegaskan
setiap daripada kita mempunyai
peranan dalam menentukan masa

hadapan organisasi ini.

Tuan-tuan dan puan-puan sekalian,
PENUTUP

Sebelum saya mengakhiri ucapan,
sekali lagi saya mengucapkan
setinggi-tinggi tahniah kepada 40
orang penerima Anugerah
Perkhidmatan Cemerlang Tahun
2025. Tahniah dan penghargaan juga

kepada 38 orang pegawai yang

23.

diraikan atas pertukaran keluar,
serta 16 orang ahli Jawatankuasa
AKRAB Peringkat NRES, 9 orang
mentor dan menti Program
Pementoran Kepimpinan dan 38
orang mentor dan menti Program
Pementoran Kompetensi atas
komitmen dan sumbangan masing-

masing.

Jadikan hari ini sebagai satu titik untuk
kita ~memperbaharui tekad dan
memperkukuh iltizam. Marilah kita
melangkah ke hadapan dengan
keyakinan bahawa kecemerlangan
bukan sekadar anugerah yang
diterima, tetapi satu budaya yang perlu

kita hidupkan setiap hari.

24,

Saya percaya, dengan warga kerja
yang berintegriti, kompeten, inovatif
dan mempunyai semangat
kebersamaan yang tinggi, kita mampu
menjadikan kementerian ini sebuah
organisasi yang bukan sahaja
cemerlang pada hari ini, tetapi terus
relevan dan unggul untuk masa
hadapan. Kita mahu NRES menjadi
sebuah organisasi yang diyakini
rakyat, cekap dalam penyampaian,
teguh dalam integriti, inovatif dalam
tindakan dan  konsisten  dalam
memperjuangkan kelestarian alam
serta kesejahteraan generasi masa

hadapan.

25.

Akhir kata, peganglah kata-kata
falsafah (Aristotle) bahawa
'Kecemerlangan bukanlah satu
perbuatan yang kita lakukan sekali-
sekala, tetapi ia adalah satu
kebiasaan.' Teruskan bekerja dengan
ikhlas, berkhidmat dengan integriti dan
berikan yang terbaik kepada rakyat

dan negara.

Sekian dan terima kasih.

